
11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4255 28-06-2024 - ൽ മറുപടിയ്ക്

സ്മാര്‍ട്ട്‌ സിറ്റി പദ്ധതിയുടെ ഭാഗമായി റോഡുകളുടെ നിര്‍മ്മാണം

ചോദ്യം ഉത്തരം

ശ്രീ. പി. അബ്ദുല്‍ ഹമീദ്
ശ്രീ. എം.ബി. രാജേഷ്

(തദ്ദേശ സ്വയംഭരണം, എക്സൈസ്‌ വകുപ്പ് മന്ത്രി)

(എ) തലസ്ഥാന നഗരത്തില്‍ സ്മാര്‍ട്ട്‌ സിറ്റി പദ്ധതിയുടെ
ഭാഗമായി മന്ദഗതിയില്‍ നടക്കുന്ന റോഡ്‌
നവീകരണം ത്വരിതഗതിയിലാക്കുവാന്‍ നടപടി
സ്വീകരിച്ചിട്ടുണ്ടോ; വ്യക്തമാക്കാമോ;

(എ) സ്മാര്‍ട്ട്‌ സിറ്റി പദ്ധതിയുടെ ഭാഗമായുള്ള റോഡുകളുടെ
നവീകരണം ത്വരിതഗതിയിലാക്കുവാൻ നടപടി
സ്വീകരിച്ചിട്ടുണ്ട്. പദ്ധതിയില്‍ ഉള്‍പ്പെട്ട എല്ലാ
റോഡുകളിലും ഓടകള്‍ക്ക്‌ പുറമെ ട്രെഞ്ചും ചേംബറും
നിര്‍മിക്കാന്‍ ആഴത്തില്‍ എസ്കവേഷന്‍
നടത്തേണ്ടതാണ്‌. നിലവിലുള്ള ലൈവ്‌ യൂട്ടിലിറ്റി
ലൈനുകള്‍ (കുടിവെള്ള പൈപ്പുകള്‍ , സെവെറേജ്‌
ലൈനുകള്‍, കെ.എസ്.ഇ.ബി, ബി.എസ്.എന്‍.എല്‍,
മറ്റു പ്രൈവറ്റ്‌ കമ്മ്യൂണിക്കേഷന്‍ ലൈനുകള്‍)
തകരാറിലാകാതെ കുഴിക്കുക എന്നത്‌ വളരെ
ശ്രമകരമായത്‌ തന്നെയാണ്‌. വ്യത്യസ്ത
കാലഘട്ടങ്ങളില്‍ മാനദണ്ഡങ്ങള്‍ പാലിക്കാതെ
ഇട്ടിരിക്കുന്ന ലൈനുകളില്‍ അപ്രതീക്ഷിതമായി
തകരാറുകള്‍ സംഭവിക്കുകയും തന്മൂലം പദ്ധതി
നിര്‍വഹണം തടസ്സമാകുന്നതും പുരോഗതിയെ
സാരമായി ബാധിക്കുകയും ചെയ്തിണ്ട്‌.

യൂട്ടിലിറ്റി ലൈനുകള്‍ തകരാറില്‍ ആകുന്ന പക്ഷം
അതാത്‌ യൂട്ടിലിറ്റികളുടെ വകുപ്പുകളുമായി
കൂടിയാലോചിച്ചു വകുപ്പുകളുമായി സംയുക്ത
സ്ഥലപരിശോധന നടത്തുകയും ആയതിന്റെ

അടിസ്ഥാനത്തില്‍ പ്രവര്‍ത്തികള്‍ ത്വരിത ഗതിയില്‍
പൂര്‍ത്തീകരിക്കുന്നതിനുള്ള നടപടികള്‍
സ്വീകരിക്കുകയും ചെയ്തിട്ടുണ്ട്‌. സ്മാര്‍ട്ട്‌ റോഡിന്റെ
പ്രവര്‍ത്തികളില്‍ ഇലക്ട്രിക്ക്‌ ലൈനുകളും നെറ്റ് വര്‍ക്ക്‌
ലൈനുകളും ഭൂമിക്കടിയിലാക്കുന്നതിന്‌ വേണ്ടിയുള്ള
POWER DUCT, DWC PIPES, 7-WAY PIPES,
ഫീഡര്‍ പില്ലറുകള്‍ കൂടാതെ വാട്ടര്‍ ലൈനുകള്‍ക്ക്‌
വേണ്ടിയുള്ള DI PIPE-കള്‍ എല്ലാം തന്നെ
അന്യസംസ്ഥാനങ്ങളില്‍ നിന്നുമാണ്‌
ലഭ്യമാക്കേണ്ടിയിരുന്നത്‌. ഓര്‍ഡര്‍ അനുസരിച്ചു
മാത്രമേ ഇത്തരം സാമഗ്രികള്‍ ഫാക്ടറികളില്‍
നിർമ്മിക്കുകയുളളൂ. ഇത്തരം പ്രത്യേക ഇനത്തില്‍പ്പെട്ട

നിര്‍മ്മാണസാമഗ്രികള്‍ ലഭ്യമാക്കുന്നതിനായി

പലവിധ കമ്പനികളുമായി ചര്‍ച്ച നടത്തി ആയത്

സമാഹരിച്ചുവെയ്ക്കുന്നതിനുള്ള സൌകര്യങ്ങള്‍
ഒരുക്കുകയും പദ്ധതി പ്രവർത്തികൾ

സമയബന്ധിതമായി നടപ്പിലാക്കാനുള്ള നടപടികള്‍
സ്വീകരിച്ചുവരുകയും ചെയ്യുന്നു.

(ബി) പ്രസ്തുത പദ്ധതിയുടെ ഭാഗമായി നിര്‍മ്മാണം നടക്കുന്ന
റോഡുകളുടെ വിശദാംശം, നിര്‍മ്മാണം
പൂര്‍ത്തിയാക്കുമ്പോള്‍ പ്രസ്തുത റോഡുകള്‍ക്ക് വരുന്ന
മാറ്റങ്ങള്‍, അത് വഴി ജനങ്ങള്‍ക്ക് ലഭിക്കുന്ന
ഗുണങ്ങള്‍ എന്നിവ സംബന്ധിച്ച വിശദവിവരം
നല്‍കുമോ;

(ബി) സ്മാർട്ട് സിറ്റി പദ്ധതിയുടെ ഭാഗമായി നിർമ്മാണം
നടക്കുന്ന റോഡുകളുടെ വിശദാംശം അനുബന്ധമായി

ചേർത്തിരിക്കുന്നു.

സ്മാര്‍ട്ട് സിറ്റിയുടെ കീഴില്‍ തിരുവനന്തപുരം
നഗരസഭയുടെ അധീനതയില്‍ ഉള്ള 40-ഓളം
റോഡുകളും KRFB മുഖേന നിര്‍മ്മാണം നടത്തുന്ന
പൊതുമരാമത്തിന്റെ അധീനതയില്‍ ഉള്ള 12
റോഡുകളുമാണ്‌ സൂര്‍ട്ട്‌ റോഡായി രൂപകല്‍പന
ചെയുന്നത്‌. ഇത്തരത്തില്‍ സ്മാര്‍ട്ട്‌ റോഡായി
മാറ്റുന്നത്‌ മൂലം റോഡുകളുടെ ഉപരിതലം SOIL
PARAMETERS-ന്റെ അടിസ്ഥാനത്തില്‍ BM&BC,
M30&M40 കോണ്‍ക്രീറ്റ്‌ റോഡുകള്‍ 100 MM
THICK PAVER BLOCKS ആയും നിര്‍മാണം
നടത്തുന്നു. പൊളിഞ്ഞു കിടക്കുന്ന ഓടയുടെ
കപ്പാസിറ്റി വര്‍ധിപ്പിച്ച് പുതുക്കിയും പുതുക്കിയ
സ്ലാബുകള്‍ ഇട്ടും ഓടയുടെ ഒഴുക്ക്‌ സുഗമമാക്കുന്നു.
വൈദ്യുതി ലൈനുകള്‍, KSEB പോസ്റ്റുകൾ മറ്റു
കമ്മ്യൂണിക്കേഷന്‍ ലൈനുകളും പോസ്റ്റുകളും മാറ്റി
അണ്ടർഗ്രൗണ്ട്

DUCT വഴി സ്ഥാപിക്കുകയും ചെയ്യുന്നു.
നടപ്പാതകളില്‍ കാഴ്ച പരിമിതിയുള്ളവര്‍ക്കും മറ്റു
കാല്‍നടയാത്രക്കാര്‍ക്കും സുരക്ഷിതമായും
സുഗമമായും നടക്കുന്നതിനുള്ള നടപ്പാതകളും
നിര്‍മ്മിച്ചുവരുന്നു. ശുദ്ധജല വിതരണത്തിനായി

റോഡിന്റെ ഇരുവശത്തും പുതിയ കുടിവെള്ള
ലൈനുകള്‍ (പൈപ്പുകള്‍) സ്ഥാപിക്കുന്നു. കൂടാതെ
LEDലൈറ്റുകള്‍ ഉപയോഗിച്ചുള്ള വഴിവിളക്കുകളും
സ്ഥാപിക്കുന്നു . ഇത്തരത്തിലുള്ള നിര്‍മാണങ്ങള്‍ക്ക്‌
പുറമെ സ്ഥല ലഭ്യതയ്ക്കനുസരിച്ചു LANDSCAPING
AREA ആയി നിലനിര്‍ത്തിയും പോരുന്നു. വൈദ്യതി
ലൈനുകള്‍/കമ്മ്യൂണിക്കേഷന്‍ ലൈനുകള്‍ UNDER
GROUND DUCT വഴി സ്ഥാപിക്കുമ്പോള്‍

OVERHEAD ലൈനുകള്‍ പൂര്‍ണമായി
ഒഴിവാക്കുകയും, പോസ്റ്റുകള്‍ ഒഴിവാക്കുകയും മൂലം
റോഡിലൂടെയും ഫുട്പാത്തിലൂടെയും ഉള്ള യാത്രകള്‍
സുഗമമായി നടക്കും. കൂടാതെ റോഡിന്റെ വീതിയില്‍
ചെറിയ മാറ്റവും വരുന്നതാണ്‌. നിലവിലുള്ള പൈപ്പ്‌
ലൈനിന്റെ കാലപ്പഴക്കം കാരണവും, പൈപ്പ്‌
റോഡിന്റെ ഏകദേശം മധ്യ ഭാഗത്തു

നില്‍ക്കുന്നതിനാലും പുതിയ കണക്ഷന്‍
നല്‍കുന്നതിനും അറ്റകുറ്റപണികള്‍ നടത്തുന്നതിനുള്ള
ബുദ്ധിമുട്ട്‌ ഉണ്ടാകുന്നു. ആയതിനാല്‍ ടി പദ്ധതിയില്‍
ഉള്‍പ്പെടുത്തി റോഡിന്റെ ഇരുവശത്തും പുതിയ
പൈപ്പുകള്‍ സ്ഥാപിക്കുന്നത്‌ വഴി
ജലവിതരണത്തിനുള്ള ന്യൂനതകള്‍ ശാശ്വതമായി
പരിഹരിക്കാന്‍ സാധിക്കുന്നതാണ്‌. കമ്മ്യൂണിക്കേഷന്‍
കേബിളുകള്‍ സ്ഥാപിക്കുന്നതിന്‌ വേണ്ടി അണ്ടർ
ഗ്രൗണ്ടിൽ 7-WAY പൈപ്പ്‌ സ്ഥാപിച്ചത്‌ മൂലം
കമ്മ്യൂണിക്കേഷന്‍ ഏജന്‍സികള്‍ക്ക്‌ ടാര്‍ കട്ട്
ചെയ്യാതെ തന്നെ 7 WAY പൈപ്പ്‌ കളിലൂടെ
കേബിളുകള്‍ സ്ഥാപിക്കുന്നത്‌ നിഷ്പ്രയാസം
സാധിക്കുന്നതാണ്‌. കൂടാതെ ഓരോ 30 മീറ്റര്‍ ഇടവിട്ട്‌
യൂട്ടിലിറ്റി മാന്‍ഹോളുകള്‍ സ്ഥാപിച്ചത്‌ മൂലം
എലെക്ട്രിക്കല്‍/കമ്മ്യൂണിക്കേഷന്‍ ലൈനുകളും
എളുപ്പത്തില്‍ ജനങ്ങള്‍ക്ക് ലഭ്യമാക്കുന്നതിന്‌
സാധിക്കും. വീതികൂടിയ റോഡുകളുടെ ഇരുവശത്തും
വീതികുറഞ്ഞ റോഡുകളുടെ ഒരു ഭാഗത്തായും ഫുട്
പാത്തുകള്‍ നിര്‍മിക്കുന്നത്‌ കാരണം
കാല്‍നടയാത്രക്കാര്‍ക്ക്‌ സുരക്ഷിതമായി യാത്ര
ചെയ്യാന്‍ സാധിക്കുന്നതായിരിക്കും. കൂടാതെ
ഫുട്പാത്തില്‍ പാകുന്ന ടാക്ടയില്‍ ടൈലുകള്‍ കാഴ്ച
പരിമിതര്‍ക്ക്‌ സുഗമമായി നടപ്പാതയിലൂടെ
സഞ്ചരിക്കാന്‍ സാധിക്കുന്ന തരത്തിലുള്ളതാകുന്നു.
കൂടാതെ സ്മാര്‍ട്ട്‌ റോഡുകളില്‍ LEDവഴിവിളക്കുകള്‍
സ്ഥാപിക്കുന്നത്‌ വഴി രാത്രികാലങ്ങളില്‍
കാല്‍നടയാത്രക്കാര്‍ക്കും റോഡിലൂടെ സുഗമമായി
യാത്ര ചെയ്യുന്നതിനും സാധിക്കുന്നതാണ്.

(സി)

നിലവില്‍ പുരോഗമിക്കുന്ന പ്രവൃത്തികള്‍ക്കായി

നാളിതുവരെ എത്ര രൂപ ചെലവഴിച്ചു;
നിര്‍മ്മാണത്തിലുള്ള മുഴുവന്‍ റോഡുകളുടെ ആകെ

അടങ്കല്‍ തുക എത്രയാണ്; അറിയിക്കുമോ;

(സി) സ്മാര്‍ട്ട് സിറ്റിയുടെ കീഴില്‍ നിര്‍മാണം പുരോഗമിക്കുന്ന
40 റോഡുകളുടെ ആകെ അടങ്കല്‍ തുക
108,28,57,700 (GST ഉള്‍പ്പടെ ) രൂപയാണ്‌ .
ഇതില്‍

നാളിതുവരെ 22,70,81,411.50 (GST ഉള്‍പ്പടെ)
രൂപയാണ്‌ റോഡുകളുടെ നിര്‍മാണത്തിന്‌
ചിലവഴിച്ചിട്ടുള്ളത്‌. കൂടാതെ KRFB മുഖേന നിര്‍മാണം
പുരോഗമിക്കുന്ന 12 റോഡുകളുടെ ആകെ അടങ്കല്‍
തുക 183,58,75,410 (GST ഉള്‍പ്പടെ) രൂപയാണ്‌.
ഇതില്‍ നാളിതുവരെ 57,31,20,855.83 /- (GST
ഉള്‍പ്പടെ) രൂപയാണ്‌ ചെലവിട്ടത്‌.

(ഡി) പ്രസ്തുത പദ്ധതിയുടെ രണ്ടാം ഘട്ടമായി
തിരുവനന്തപുരം നഗരത്തില്‍ റോഡുകള്‍
ഏറ്റെടുക്കുന്നുണ്ടോ; എങ്കില്‍ വിശദാംശം
ലഭ്യമാക്കുമോ?

(ഡി)
ടി പദ്ധതിയുടെ രണ്ടാംഘട്ടമായി തിരുവനന്തപുരം
നഗരത്തിലെ റോഡുകള്‍ ഏറ്റെടുത്തിട്ടില്ല.

ANNEXURE

SMART CITY THIRUVANANTHAPURAM LIMITED










